
Куннинг 
муҳим 

воқеалари

ЎЗБЕКИСТОН КАСАБА УЮШМАЛАРИ ФЕДЕРАЦИЯСИ
ТОШКЕНТ ДАВЛАТ ЮРИДИК УНИВЕРСИТЕТИ

Диққат, танлов!
2024 йилнинг сентябрь-октябрь ойларида республикадаги барча олий таълим муассасалари 

талабалари ўртасида «Меҳнат ҳуқуқи ёшлар нигоҳида» танлови ўтказилади.

Бунинг учун интернет тармоғидаги
www.tanlov.kasaba.uz

Саралаш босқичидан ўтиб, республика босқичида 
ғолибликни қўлга киритган иштирокчилар 

қуйидаги совринларни қўлга киритади:

1-ЎРИН: 1 йиллик тўлов-
контракт пулини тўлаш;

3-ЎРИН: 
НОУТБУК.сайтига 24-31 сентябрь кунларининг бирида ташриф буюриб, 

меҳнат  қонунчилигига оид тест саволларига жавоб беришингиз лозим.
Саралаш босқичидан муваффақиятли ўтган 20 нафар 
     иштирокчи республика босқичида қатнашиб, комиссия 
            аъзоларига билет асосида оғзаки саволларга
                  жавоб беради.

2-ЎРИН: ярим йиллик тўлов-
контракт пулини тўлаш;

«Ишонч телефони»,  
яъни 

«Call-center»га 
мамлакатимизнинг  
турли  ҳудудларида,  

олис  ва  чекка  
қишлоқларида  

яшаётган 
хотин-қизлар  

ўз  муаммолари  
бўйича  исталган  

вақтда  мурожаат  
қилишлари  

мумкин.

Ўзбекистон 
касаба 

уюшмалари 
федерациясида 

куну тун 
фаолият 

кўрсатадиган 
қисқа 

рақамли

12 11

Президент Шавкат 
Мирзиёев раислигида 
11 сентябрь куни кам-
бағалликни қисқарти-
риш ишларини кейинги 
сифат босқичига олиб 
чиқиш масалаллари 
муҳокамаси бўйича 
видеоселектор йиғи-
лиши ўтказилди.

*  *  *
Ҳиндистон Савдо-са-

ноат палаталари Феде-
рацияси бошчилигидаги 
ишбилармон доира ва-
килларидан иборат де-
легация Ўзбекистонда 
бўлиб турибди.

*  *  *
«Ўзатом» Атом 

энергияси агентли-
гининг Атом электр 
станцияси қурилиши 
дирекцияси ва «Атом-
стройэкспорт» АЖ 
(«АСЭ» АЖ, «Роса-
том»нинг муҳандис-
лик бўлими) Ўзбекис
тонда қурилажак 
кам қувватли атом 
электр станцияси 
(КҚАЭС) қурилиш май-
дончасида ишларни 
бошлаш тўғрисида ба-
ённома имзолади. 

*  *  *
Мактабгача ва мак-

таб таълими вазир-
лиги ҳамда Жану-
бий Кореянинг KOICA 
ташкилоти билан 
ҳамкорликда грант 
лойиҳаси асосида педа-
гог кадрларни қайта 
тайёрлаш ва уларнинг 
малакасини ошириш 
маркази ва мактаб-
гача таълим муасса-
сасининг қурилишига 
старт берилди.

*  *  *
Қатарнинг Доҳа 

шаҳрида Ўзбекистон 
Олий таълим, фан ва 
инновациялар вазир-
лиги ва Қатарнинг 
«Таълим ҳар нарса-
дан устун» (Education 
above all) фонди ўрта-
сида афғон аёлларини 
Ўзбекистонда ўқи-
тишни назарда ту-
тувчи меморандум 
имзоланди.

Қирғизистон – Ўзбекистон: 2:3.
Футболда аранг ютдик, аммо барибир жуда хур-

санд бўлдим. Чунки муҳими – натижа. 
Ўйинни-ку, «мазза қилиб», томоша қилдим, 

аммо... «Ўрунов марказлашмоқда», «Зарба кучсиз 
тарзда берилди», «Бурчак тўпи амалга оширил-
моқда», «Концентрацияни йўқотмаслик керак», 
«Реализация етишмаяпти» дейилаверса, «шарҳ»ни 
шарт ўчириб қўйиб, футболни овозсиз бўлса-да, 
кўргинг келиб кетар экан.

Менимча, шу шарҳловчилар ўзларича, ўйинни 
зўр шарҳладик, деб ўйлашса керак. Аслида улар-
нинг чучмал «топилмалари» она тилимизни бузиш-
дан бошқа нарса эмас!

Тушунаман, тўғридан-тўғри эфир вақтида осон 
эмас, баъзан «қовун тушириш» мумкин. Лекин узоқ 
йиллардан бери шарҳловчилик қилиб келаётган-
ларнинг тили – таъбир жоиз бўлса, чумчуқ чўқима-
ган бўлиши керак.

Қирғизистон – Ўзбекистон ўйини вақтида бў-

либ ўтаётган бошқа ўйинлар ҳақида шарҳловчилар 
бир эмас, бир неча бор фикр билдиришди, аммо 
натижаларни маълум қилмасликларини айтишди. 
Ажаб, шуям гап бўлдими? Ахир ҳозир интернет 
асри, қизиққан одам бошқа ўйинларнинг натижа-
сини ўша ондаёқ билиб олади-ку?

Қирғизистоннинг расмий давлат номи – «Қирғи-
зистон» ва «Қирғиз Республикаси». Худдики, «Ўзбе-
кистон» ва «Ўзбекистон Республикаси» битта маъ
нони англатгандек. Шундай экан, ҳадеб  «Қирғиз 
Республикасида футбол...», «Қирғиз Республикаси 
футболчилари...» деявериш шартми? «Қирғизис
тон» дейилса,  биров уришадими ё? Қўшнилар би-
лан кечган ўйинда шарҳловчилар нуқул асабга те-
гишди. Айниқса, «Тўп билан Қирғиз Республикаси 
вакиллари» дейишганда, дод деворгинг келади.

Ҳар-ҳар замонда «Қирғизистон...», «ён қўшни-
миз», «Қирғизистонлик футболчилар», «қардошла-
римиз...» деса, жонлироқ, жайдарироқ чиқади-ку!

Яқинда гувоҳ бўлдик, Париж олимпиадаси Мар-

казий Осиё халқлари ва спортчиларини янада жипс
лаштирди. Чунончи, қирғизистонлик боксчи Мунар-
бек Сайитбек ўғлига ўзбекистонлик Акмал Ҳасанов 
секундантлик қилиб, унинг финалгача етиб бори-
шига муносиб ҳисса қўшди.

Шарҳ давомида ҳадеб чучмал «топилмалар»ни, 
фикрларни қайтаравермасдан, шу сингари ибратли 
маълумотлар ўрнида фойдаланиб, қулоққа сингди-
рилганда, яхши бўларди.

Хуллас, шарҳталаб шарҳ (шарҳлар) ҳақида гапи-
раман деса, гап кўп. 

Айтганча, қирғизистонлик футболчилар билан 
яна ўйинимиз бор. Қўшниларимиз келаси йил 20 
март куни Тошкентдаги «Бунёдкор» стадионида биз-
нинг жамоага қарши майдонга тушади. Ҳарқалай, 
ўша ўйин «Қирғиз Республикаси ва Ўзбекистон Рес
публикаси футболчилари...», деб шарҳланмас...

Алижон АБДУРАҲМОНОВ
«ISHONCH»

Фикр

шарҳталаб шарҳга оддий шарҳ

Бу улкан мажмуа келгуси йил юртимизда бўлиб 
ўтадиган ёшлар ўртасида Осиё ва Параосиё ўйин-
лари учун қурилмоқда.

Мусобақалар Халқаро Олимпия қўмитаси томо-

нидан тан олинган 29 та спорт тури бўйича ўтка-
зилади. Уларда қитъамизнинг 45 та давлатидан 3 
мингдан зиёд спортчи иштирок этиши кутилмоқда.

100 гектар майдонга ёйилган Олимпия шаҳар-

часида буларнинг барчаси учун шароит бўлади. 
Бугунги кунда асосий иншоотларда жадал қури-
лиш кетмоқда. Хусусан, 12 минг ўринли олим-
пия стадиони, ҳар бири 2 мингдан томошабинга 
мўлжалланган велодром, сув спорти саройи, якка-
курашлар ва жамоавий ўйинлар мажмуалари қад 
кўтариб қолган.

Суратда: Тошкент шаҳрида бунёд этилаёт-
ган Олимпия шаҳарчаси.

ТАРИХ ШУНДАЙ ЁЗИЛАДИ
Президент Шавкат Мирзиёев 10 сентябрь куни Олимпия шаҳарчаси қурилишини бориб кўрди.

Муаммолар 
ҳам оз эмас

Инсон ҳаёти ва унинг 
қадр-қиммати ҳар нарса-

дан устун. Бу эса, аввало, 
иш жойларида яратилаётган 

меҳнат муҳофазаси билан боғ-
лиқ. Айниқса, ишлаб чиқариш тар-

моқлари, саноат корхоналари, хизмат 
кўрсатиш соҳалари ва қурилиш жойларида 

меҳнат муҳофазасига риоя этиш ўта муҳимдир. 
Бироқ орамизда ҳали-ҳамон айрим кишилар 

давлат ташкилотлари ёки хусусий корхоналарда 
ишласа-да, Ўзбекистон касаба  уюшмалари Феде-
рацияси ишчи-ходимларнинг ҳуқуқ ва манфаат-
ларини ҳимоя қилиш, меҳнат бозоридаги долзарб 
муаммолар ечимини топишда муҳим асосий ва-
зифани бажараётганлиги ҳақида ҳеч қандай та-
саввурга эга эмас. Қолаверса, Меҳнат кодекси, 
«Аҳоли бандлиги тўғрисида», «Меҳнатни муҳофаза 
қилиш тўғрисида»ги қонунлар мавжуд эканлигини 
ҳам билишмайди. 

Бунга эса Навоий шаҳридаги қурилиш ташкило-
тида бўлиб, иш жараёни, меҳнат муҳофазаси қан-
дай йўлга қўйилганлиги билан танишиш асносида 
яна бир карра гувоҳ бўлдик.  

	
Каска ўрнига кепка.

Бу эса...
Қурилиш, меъморчилик ҳақида гап кетар 

экан, унда қурувчилар меҳнати ва хавфсизлигини 
алоҳида таъкидлаш лозим. Афсуски, бугунги кунда 
кўпчилик қурилиш жараёнларида ишчиларнинг 
хавфсизлиги тўла таъминланган, деб бўлмайди. 

Навоий шаҳрининг қоқ марказидаги Навоий кў-
часида буюртмачи «Jozibali Qurilish Montaj» МЧЖ 
томонидан 12 қаватли тураржой биноси қурил-
моқда. 7-қаватда усталар ўз ишлари билан банд. 
Аммо уларнинг на каскаси, на махсус кийим-боши 
бор. Ҳар ким ўз ҳолича кийинган. Кимнингдир бо-
шида кепка, яна кимнингдир эгнида юпқа уст-бош. 
Хуллас, ҳамма топганини кийган. 

Мазкур қурилиш ташкилотида қарийб 200 на-
фардан ортиқ ишчи-ходим меҳнат қилаётган бўл-
са-да, кўпгина ишчилар негадир иш берувчи то-
монидан берилган махсус кийим-бошлардан фой-
даланмайди. Қолаверса, уларнинг аксарияти 
норасмий меҳнат муносабатлари асосида иш юри-
тиб келишяпти. Бу эса ишчиларнинг меҳнатига 
яраша ҳақ тўланмаслик, меҳнат муҳофазаси, ижти-
моий кафолатлар йўқлиги, меҳнат стажи ва тажри-
бага эга эканлигини исботлай олмаслиги, ёшга 
доир давлат пенсия таъминотини ҳамда ишлаб 
чиқаришда юз берадиган бахтсиз ҳодисалар учун 

тўловларни олмаслик каби ҳолатлар вужудга кели-
шига сабаб бўлади. 

– Самарқанд вилояти Пахтачи туманидан-
ман. Икки йилдан буён газаблок тераман. 3-4 ой-
дан бери эса шу қурилишда ёлланма ишчи бўлиб 
ишлаяпман, – дейди ўзини Шуҳрат Ҳайитов деб та-
ништирган уста йигит. – Ишимга қараб шартнома 
асосида пул оламан.  Бизга иш берувчи томонидан 
махсус кийим-бош берилган. Лекин уни ишлатмай-
миз. Бунга эҳтиёж ҳам сезмаймиз. 

Мазкур қурилишда меҳнат қилаётган иш-
чиларнинг кўпчилиги махсус-кийим бош кий-
масдан, хавфсизлик қоидаларига риоя қилмасдан 
ўз фаолиятларини олиб бормоқда. Улар билан суҳ-
бат жараёнида бирортаси ҳам меҳнат қонунчилиги 
меъёрлари, касаба уюшмаси афзалликлари тўғри-
сида тушунчага эга эмасликлари маълум бўлди.  

Бу ҳолатни қурилиш назоратчиларидан бири 
Ҳусан Набиев қуйидагича изоҳлади. 

– Ишчилар махсус кийим-бош билан таъмин-
ланган. Лекин баъзилари бу кийимлардан фойда-
ланишмайди. Бугун мазкур соҳага тегишли мута-
хассислардан керакли тавсияларни олдик. Назо-
ратни кучайтирамиз ва янада эътиборли бўламиз. 
Усталарга иш ҳақлари ҳам ўз вақтида тўланяпти. 
Уларга бундан кейин ҳам барча зарур шароит-
ларни яратиб беришга тайёрмиз.    

– Ҳар қандай корхона, айниқса, қурилиш таш-
килотлари меҳнат муҳофазасига алоҳида эътибор 
қаратиши лозим, – дейди Транспорт, йўл ва капи-
тал қурилиш, қурилиш индустрияси ходимлари 
Навоий вилояти ташкилотлари бирлашган касаба 
уюшма қўмитаси раиси Наргиза Юлдашева. – Ай-
нан меҳнат муҳофазасига риоя қилинмаётган қу-
рилиш ташкилотларида касаба уюшмаси тузилма-
ган. Бориб касаба уюшма тузишни, ишловчиларга 
муносиб меҳнат шароити яратиш лозимлигини 
тушунтиряпмиз. Лекин ташкилот раҳбарлари ка-
саба уюшмасини тузишдан кўра, тузмасликни 
«маъқул» кўришади.

Ташкилотда бошланғич касаба уюшмаси ту-
зилмаган экан. Касаба уюшмаси бўлмаса, ишчи-
лар билан меҳнат шартномаси ҳам тузилмайди. 
Ўз-ўзидан уларга меҳнат дафтарчаси очилмайди 
ҳам. Бу эса ишчиларнинг иш стажидан «қуруқ» 
қолиши,  вақтида пулини олиш, таътилга чиқиш 
каби ҳуқуқлардан маҳрум бўлишига олиб келади. 
Яна бир жиҳат, яъни ёлланма ишчилар бажарган 
ишига қараб «конверт»да ҳақ олади. Бу усулда ҳақ 
тўлаш кўпроқ иш берувчининг манфаатига хизмат 
қилади. 

қонун 
нима дейди?

Меҳнат кодексининг 211-моддасида барча кор-
хоналарда хавфсизлик ва гигиена талабларига жа-
воб берадиган меҳнат шароитлари яратилиши, бу 
иш берувчининг мажбуриятига кириши, иш бе-
рувчи меҳнатни муҳофаза қилиш талабларини буз-
ганлик учун жавобгар бўлиши кўрсатилган. 

Ушбу кодекснинг 363- ва «Меҳнатни муҳофаза 
қилиш тўғрисида»ги қонуннинг 18-моддаларига 
асосан иш берувчи ўрнатилган тартибда тузилган 
жамоа шартномаси ёки жамоа келишувларида за-
рарли ва хавфли меҳнат шароитларида ишловчи 
ўз ходимларига махсус кийим-бош, махсус оёқ 
кийимлари ва бошқа ҳимоялаш воситаларини бе-
пул тарқатиш, уларни сақлаш ва фойдаланиш тар-
тибини белгилаб қўйиши керак. Агар бундай ке-
лишувлар мавжуд бўлмаса, бу ишларни ходим-
ларнинг вакиллик органи билан келишган ҳолда 
амалга ошириш лозим.

Ушбу мақоладан кўзланган мақсад фақат эзгу-
ликдир. Уста-қурувчилар учун муносиб меҳнат ша-
роити яратиб берилиши тарафдоримиз, холос. 

Зеро, хавфсизлик масаласи қурилиш ташкилот-
лари мутасаддиларини жиддий ўйлантирсагина хо-
тиржам ишлаш мумкин бўлади. 

Умид ХУДОЙҚУЛОВ
«ISHONCH»

Ушбу объектда бугунги кунда йилига 3 млн. дона автомобиль 
шиналари, 200 минг донагача  қишлоқ хўжалиги техникалари учун 
мўлжалланган шиналар ҳамда 100 минг метрдан ортиқ 30 турдаги 
резина ленталари ишлаб чиқарилади. 

Айни пайтда «Birinchi rezinotexnika zavodi» МЧЖда жами 1000 
нафардан зиёд ишчи-ходим меҳнат қилади. Шулардан 200 дан зиё
ди хотин-қизлар, 400 нафарга яқини ёшлар. 42 нафар пенсия ёши-

даги ходим ва 11 нафар нафақага чиқиб  ишлаётган ходим ҳам бор.
– Корхона хавфли ишлаб чиқариш объектларидан бири ҳи-
собланади, – дейди меҳнат муҳофазаси ва техника хавфсиз-

лиги бўйича етакчи муҳандис Отабек Мўминов. — Шу-
нинг учун янги ишга келган ходим меҳнат муҳофазаси 

бўйича ўқитилади, агар у бундан аввал шу каби объ-
ектларда ишлаган бўлса, 14 кун, агар ишлама-

ган бўлса, ҳатто уч ойгача амалиётчи сифатида 
юради. Кейин имтиҳон топширади ва шундан 

сўнггина ишга қўйилади. 
Масъулнинг айтишича, айни пайтда 
корхонада зарарли иш ўринларида 

ишлаётган 700 дан ортиқ ходим-
ларга сут маҳсулотлари бери-

лади. Зарарли омилларнинг 
хавф даражаси белгилан-

ган меъёрдан ошмаган-
лиги боис, алоҳида 

профилактик овқат-
ланиш рацион-

лари белги-
ланмаган. 

Шунинг

дек, ушбу хорижий корхонага ҳар ойда Россиядан 3-4 нафар тех-
нолог мутахассис амалий ёрдам учун келиб, ишчиларга йўл-йўриқ 
кўрсатади, ишлаб чиқаришни назорат қилади. Жорий йилда меҳнат 
муҳофазаси ва техника хавфсизлиги соҳасини яхшилаш бўйича 
ISO 45001-сонли «Соғлиқни сақлаш ва меҳнат хавфсизлиги тизими 
менежменти» халқаро стандартини жорий қилиш ишлари амалга 
оширилмоқда. Бу ўз навбатида, соғлиқни сақлаш ва меҳнат хавф-
сизлиги соҳасидаги касбий касалликлар хавфини бошқариш, ички 
аудит ўтказиш, «лото блокировка» тизимини жорий қилишни таъ-
минлайди. 

Ички аудит 3 босқичда ўтказиларди: биринчи босқичда смена 
бошлиқлари, иккинчи босқич цех ва хизмат бошлиқлари ва учинчи 
босқич аудитор ва юқори раҳбарлар томонидан белгиланган муддат-
ларда амалга оширилади. Мутахассиснинг айтишича, ички аудит-
ларнинг ўтказилиши мавжуд камчиликларни ўз вақтида аниқлаш 
ва уларни самарали бартараф этиш имконини беради. 

Таҳлилларга кўра, корхона ишга тушганидан буён 10 та бахтсиз 
ҳодиса юз берган ва бу албатта, ачинарли ҳолдир. Тўғри, уларнинг 
бирортаси ҳам ўлим билан якун топмаган, лекин биттаси ҳам кўп. 

Касаба уюшмаси фаолиятини кўздан кечириш мақсадида,  
«Birinchi rezinotexnika zavodi» МЧЖ хорижий корхонаси касаба 
уюшма қўмитаси раиси Диёр Алимов билан учрашдик.

– Барча ишчи-ходимлар касаба уюшмасига аъзо, – дейди раис. 
– Иш соати суткасига 12 соатни ташкил қилади. Тунги вақтдаги 
ишлар учун ҳар  бир соатига бир ярим баравар миқдорида ҳақ тўлаш 
амалга оширилади. Ишчилар учун иссиқ овқат, сут маҳсулотлари 
ажратилади. Ҳозирда 41 нафар ходим бола парвариши таътилида. 
Уларнинг барчасига вақтинча меҳнатга қобилиятсизлик, ҳомила-
дорлик ва туғиш нафақалари тўланган. Шунингдек, мазкур ходим-
ларга имтиёзлар тўлиқ қўлланилган.

Корхонада 72 та душ сеткалари, 25 та ҳожатхона, ҳатто чекиш 
учун ҳам алоҳида хоналар ташкил қилинган. Ҳар бир ишлаб чиқа-

риш цехида ходимларнинг кийим алмаштириш, ювиниш, шахсий 
гигиена хоналари ҳам мавжуд бўлиб, уларнинг барчаси ўрна-

тилган меъёрларга мос келади.
Касаба уюшма раисининг қўшимча қилишича, ишчи-

ларнинг ўз вақтида даволаниши, дам олиши учун барча 
шароитлар етарли, улар белгиланган вақтда мунтазам 

бепул тиббий кўрикдан ўтказилади, тиббий ёрдамга 
муҳтож бўлса, даволаниши учун барча ёрдамлар бе-

рилади. Саломатлигини тиклаш учун эса, санаторийларга юбори-
лади. 

Қувонарлиси, ишчи-ходимлар орасида 10 дан ортиқ илмий ишлар 
қилаётган ёшлар бор. Меҳнат муҳофазаси ва техника хавфсизлиги 
бўйича етакчи муҳандис Отабек Мўминов ҳам илмий иш қилаётган 
ёшлардан. У жорий йилда Кимё ва фармацевтика саноати ходим-
лари касаба уюшмаси Республика кенгаши томонидан меҳнат муҳо-
фазаси ва хавфсизлиги бўйича ўтказилган кўрик-танловда «Меҳнат 
муҳофазаси бўйича энг яхши ёш мутахассис» номинациясида ғолиб 
бўлди ва I даражали диплом билан тақдирланди. Шу билан бирга, 
«Энг яхши касаба уюшма қўмитаси» номинацияси бўйича корхона 
касаба уюшма қўмитаси раиси Диёр Алимов II даражали диплом би-
лан тақдирланди. Бу эса, корхонада меҳнат муҳофазаси ҳамда ка-
саба уюшма ташкилоти фаолияти яхши йўлга қўйилганидан дарак 
беради. 

Холида ЭГАМБЕРДИЕВА
«ISHONCH»

Долзарб мавзу

МУҲОФАЗАСИЗ 
ИШЛАБ БЎЛМАЙДИ

БАХТСИЗЛИК ЮЗ 
БЕРМАСЛИГИ КЕРАК

Ангрен шаҳридаги «Birinchi rezinotexnika zavodi» МЧЖда 2018 йилдан буён шина маҳсулотлари ишлаб чиқарилади. 
2023 йилда Россиянинг «Tatneft» компанияси таркибига олингани учун корхонага хорижий корхона мақоми берилган.

Жараён

Адолат қарор топди

48 000 000 сўМ 
УНДИРИБ БЕРИЛДИ

Фарғона шаҳар Қўриқлаш бўлимида ишлаб
 келаётган Д.Давронов иш берувчининг буйруғи билан 

ишдан бўшатилди. У асоссиз ишдан бўшатилганидан 
норози бўлиб, иш берувчи билан анча тортишади. 

Аммо раҳбар уни тинглашни истамади. Шундан сўнг 
у Ўзбекистон касаба уюшмалари Федерациясининг 

Фарғона вилояти кенгашига мурожаат қилиб, бузилган 
ҳуқуқларини тиклашда амалий ёрдам сўради.

Мурожаат кенгаш 
ҳуқуқшунослари томо-
нидан атрофлича ўрга-
ниб чиқилди. Ўрганиш
лар давомида иш бе-
рувчи Д.Давронов билан 
тузилган меҳнат шарт-
номасини бекор қилишда 
амалдаги меҳнат қонун-
чилиги талабларини буз-
ганлиги аён бўлди. 

Иш судда кўриб 
чиқилди. Аввалига, хо-
димни ишга тиклаш 
тўғрисидаги даъво ари-
заси қаноатлантирил-
мади. 

Шундан сўнг, вилоят 
кенгаши томонидан хо-
димнинг ҳуқуқларини 
ҳимоя қилиш бўйича иш 
Фарғона вилояти фуқа-
ролик ишлари бўйича 

судлов ҳайъатига оши-
рилди. Судлов ҳайъа-
тининг ажримига асо-
сан, Фарғона вилояти 
Қўриқлаш бошқармаси-
нинг буйруғи ғайриқону-
ний деб топилиб, буйруқ 
бекор қилинди.

Шундай қилиб, Д.Дав-
ронов ўз иш жойига 
тикланди. Унга мажбурий 
прогул кунлари ва маъ-
навий зарар учун жами 
48 млн. сўм ундириб бе-
рилди. 

Мансуржон
 УСМОНОВ,
Ўзбекистон 

касаба уюшмалари 
Федерациясининг 
Фарғона вилояти 

кенгаши бош 
мутахассиси

Эълонлар

Ҳақиқат шуки, Япония бугун тараққиёт-
нинг чўққисига чиқди. Илм-фан, ишлаб чиқа-
ришда тенгсиз давлатга айланди. Айниқса, 
мактаб ва мактабгача таълим соҳасига кўпчи-
лигимиз ҳавасдамиз. Жаҳон миқёсида ўтка-
зилган қатор мусобақаларда японлар тозалик 
тимсолига айлангани ҳам рост. Аммо озода-
лик, тартиб-интизом, тарбия шахснинг олий 
хусусияти саналган мамлакатда рўй бераёт-
ган юқоридаги ҳолат кишини қайғуга солади.

Хўш, бунинг сабаби нима бўлиши мум-
кин? Беш йиллик таълим мобайнида би-
ринчи навбатда тарбия ўргатиладиган миллат 
охир-оқибат, нега бундай аянчли ҳолатга йў-
лиқмоқда? Уларнинг хатоси нимада?

Назаримизда, нафақат Японияда, балки 
барча ривожланган давлатларда, аввало, уму-
мият эмас, шахс, яна ҳам аниқроқ айтганда, 
шахсий манфаат устун туради. Одам ўзи учун 
яшаши, интилиши, ўрганиши керак. Уларнинг 
ҳеч бирида оила биздагичалик қадрият сифа-
тида шаклланмаган. Бунинг оқибати эса ал-
лақачон ўз «мева»сини беряпти. Ўта тарбия
ли фарзанд ҳам катта бўлгач, ота-онасини 
ташлаб кетаверади. Бу ўша жамиятда оддий 
ҳолдек қабул қилинади. Қариган ота-онага 
ғамхўрлик қилиш, меҳр-оқибат кўрсатиш ке-
рак, деган туйғулар уларга ёт. Фарзанднинг 
ота-онаси олдида ҳеч қандай масъулияти ва 
мажбурияти йўқлиги, меҳр-оқибат тушунчаси 
мўртлиги, энг муҳими, оилага муносабат ен-
гиллиги боис Японияда бугун минглаб қария-
лар қаровсиз қолиб кетяпти, ҳатто ўлиги ҳам 

хор бўляпти. Улар кутган тўкис жамият шу-
миди? Сен кимгадир муҳтож бўлган паллада, 
ҳеч  қурса, охирги манзилга кетар чоғинг 
атрофингда жигарларингдан биронтаси бўл-
маса, оила қуришдан, машаққат чекиб, фар-
занд ўстиришдан кўзланган мақсад нима 
унда? 

Албатта, Япония бу ҳолатга бирдан тушиб 
қолгани йўқ. Бир вақтлар уларда ҳам оилага 
жиддий қаралган. Аммо йиллар ўтгани, илм-
фан ривожлангани ва худбинлик тараққий эт-
гани сайин вазият ўзгарди. Оила масаласи 
иккинчи даражали ишга айланди. Кунчиқар 
мамлакатдаги бугунги ҳолатдан хулоса шуки, 
дунёни қадриятларга содиқ қолиш, ота-о-
нага меҳр-оқибат кўрсатиш, оила олдидаги 
бурч-масъулият қутқаради. 

Таассуфки, оила масаласида бизнинг бу-
гунги вазиятимиз ҳавас қилгудек эмас. Ора-
мизда оилага енгил қарайдиган, шахсий ман-
фаатни ҳамма нарсадан устун кўрадиган ақл-
пешалар кўпайиб қолди. Уларнинг наздича, 
ҳар қайси одам якка шахс, тана, вужуд ўзи-
ники, унга ўзи хўжайин, кўнгли тусаганини 
қилишга ҳақли. Хоҳласа, оила қуради, хоҳла-
маса, йўқ! Истаса, ажрашади, истамаса, йўқ! 
«Бу унинг шахсий танлови», дегувчиларнинг 
тегирмонига сув қуяётганлар ҳам бегона 
эмас. Ўзимиздан чиққан «чаёнлар». Шундай-
ларнинг касрига қадриятлар унутиляпти. Ота-
она, оилага муносабат ёмонлашяпти. Бурч, 
масъулият, мажбурият деган туйғуларга пу-
тур етяпти.

Тўғри, биз ҳам ривожланган давлатлар қа-
торида бўлишимиз учун уларнинг тажриба-
ларини ўрганишимиз керак. Буни инкор этиб 
бўлмайди. Лекин бу хўрозқанд чет элники 
бўлса, ётволиб ялаш керак, дегани эмас. Биз 
улардан фақат тараққиётимизга нафи тега-
диган жиҳатларини олишимиз керак. Зотан, 
оила борасида бизга нафақат Япония, балки 
равнақ топган мамлакатларнинг биронтаси 
намуна бўлолмайди. Улардан ўрганадиган 
ҳеч қандай жиҳатимиз йўқ. Бу борада аждод-
ларимиз, ота-оналаримиз барчамизга ўрнак 
бўлмоғи даркор.

Аслида икки инсон ўзаро аҳдлашиб, оила 
қураркан, тез орада ажрашиб кетишни орзу 
қилмайди. Қўшгани билан қўша қариш, бахт
ли яшаш ниятида бўлади. Лекин маълум фур-
сат ўтиб, қарашлар ўзгаради. Оила ажрашиш 
ёқасига келиб қолса, эркак аёлни, аёл эр-
какни айблайди. «Сабр қилиш керак», «Сув 
келса симириб, тош келса кемириб бўлса-да, 
оилани сақлаб қолиш зарур», деган гаплар 
шу кунда унутилгандай. Чунки иккала томон-
нинг ҳам ўз ҳақиқати бор.

Бугун ўша ривожланган давлатлардаги-
дек, бизда ҳам меҳр-оқибат, одоб-ахлоқ йўқо-
либ бораётгандек. Оила қуриш осонлашиб, 
ажрашиш ўйинчоқ бўлгандек. Мажбурият ва 
масъулият мўртлашиб, одамлар худбинлаш-
гандек.

Балки шу боис кимдир боласини, кимдир 
онасини, кимдир аёлини, кимдир эрини тап 
тортмай, ўлдиряпти. Қисқаси, эр-хотин ўрта-

сидаги гаплар, кўрпа тагидаги ишлар кўчага 
чиқяпти. Булар орасида, айниқса, хиёнат ур-
чиб кетди. Кўп оилаларнинг пароканда бўли-
шида айнан шу ҳолат сабаб бўляпти. 

Айтишга тил бормайдиган, эшитганда 
одам уятдан қизарадиган бундай ҳодисаларни 
кунда кунора эшитяпмиз, ўқияпмиз, ҳатто од-
дий қабул қиляпмиз. Қўлга тушиб, шарманда 
бўлганларни қаҳрамонга айлантириб қўяёт-
ганимиз ҳам бор гап. Бунга мисоллар ҳам 
етарли…

Бир оилани яқиндан билардим. Ташқари-
дан қараганда, рисоладагидек – эр-хотиндан 
бахтли одам йўқ, ҳамма уларга ҳавас қиларди. 
Аммо эркакнинг биргина хатоси ҳаммасини 
чилпарчин қилди – ўз укасининг аёли билан… 
Шундан сўнг ота фарзандларига бир энлик 
хат қолдирди-ю, ўз жонига қасд қилди... 

Икки нафар гулдек фарзанднинг отаси 
ўз жуфтини қўшниси билан ушлаб олди. Гап 
тарқагач, эр шармандаликка бардош берол-
мади. Ҳаммасига қўл силтаб, бўйнига сиртмоқ 
солди. Икки бола етим қолди…

Хўш, оилани сақлаб қолиш ва ривожлан-
тириш учун кўплаб институтлар фаолият 
олиб бораётган, оила жамиятнинг ажралмас 
бўғини ҳисобланган бир даврда бунақа иллат-
лар нега авж олмоқда? Ажримлар статисти-
каси шунча бўлса, тирик етим фарзандлар 
сони қанча? Уларнинг эртанги тақдири нима 
бўлади? Катта бўлса, ким бўлади? Биз нега то-
бора тубанлашиб боряпмиз?

Бу саволлар ҳаммамизни қаттиқ хавотирга 
солиши керак. Акс ҳолда, бизда ҳам Япония-
даги вазият содир бўлмаслигига ҳеч ким ка-
фолат беролмайди!

Ғуломжон МИРАҲМЕДОВ 
«ISHONCH»

Яқинда иккита хавотирли статистикага кўзим тушди. 
Биринчиси: 2024 йилнинг биринчи ярмида Японияда 37 мингдан ортиқ одам уйида ёлғиз ўлган, 
уларнинг қарийб 4 минг нафари вафот этганидан бир ой ўтгач, аниқланган. Бу давлатда ҳатто 
ўлик қолиб кетган уйни тозалаш хизмати анча ривожланиб улгурибди.
Иккинчи статистика: 2024 йилнинг 1 июль ҳолатига республикамизда 97,4 мингта никоҳ қайд 
этилган. Ўтган 6 ой мобайнида эса 22 минг 467 та оила ажрашибди. Ушбу кўрсаткич 2023 йил-
нинг январь-август ойларида 32 минг 630 тани ташкил этган. Демак, ажримлар сони аввалги 
йилларга нисбатан сал камайган, бу янги оила қуришлар сони камайгани билан нисбат қилин-
маса, албатта.
Ушбу статистик маълумотларни бир-бирига қандай дахли бор, дерсиз? Унда эшитинг.

«ЯПОН УНДОҚ, 
Ёхуд бу мамлакатда ёлғизликда ўлган 37 минг қария ва жасади

уйда ойлаб қолиб кетган 4 минг нафар марҳум ҳақидаги хабарларни ўқиб...

Рўйхатга олиш 
соат 09:00 да бош
ланади.

«ALLES SAG’LIK 
GROUP» МЧЖ шакли-
даги хорижий кор-
хона таъсисчила-
рининг навбатдан 
ташқари умумий 
йиғилишида жамият 
таъсисчиси шахсан 
ўзи ёки вакили қо-
нунда белгиланган 
тартибда расмий-
лаштирилган ишонч-
нома билан иштирок 
этиши лозим. 

«ALLES SAG’LIK 
GROUP» МЧЖ шакли-
даги хорижий кор-
хона таъсисчила-
рининг навбатдан 
ташқари умумий 
йиғилиши кун тарти-
бига қуйидаги маса-
лалар қўйилган: 

1. «ALLES SAG’LIK 
GROUP» МЧЖ шакли-
даги ХКнинг таъ-
сисчиси AYDIN 
MEHMETни  жами-
ятдан суд тартибида 
чиқариш. 

2.  AYDIN MEHMET-
нинг «ALLES SAG’LIK 
GROUP» МЧЖ шакли-
даги ХК устав фонди-
даги 749.897.000 сўм-
лик 14,1% улушини 
жамият томонидан 
олиш. 

3. AYDIN MEHMET 
томонидан «ALLES 
SAG’LIK GROUP» 
МЧЖ шаклидаги 
ХК устав фондидаги 
749.897.000 сўм-
лик 14,1% улуш учун 
тўланган 430.256.600 
сўмни қайтариш.

4.  «ALLES SAG’LIK 
GROUP» МЧЖ 
шаклидаги ХКнинг 
устав фондини жа-
мият таъсисчилари 
«KANIMED SAG’LIK 
GO’ZU’MLERI A.S» ва 
JEROEN GERHARDUS 
WILHELMUS JOZEF-
нинг жамиятга берил-
ган пул маблағлари 
ҳамда мол-мулклари 
ҳисобига кўпайти-
риш.

5.  «ALLES SAG’LIK 
GROUP» МЧЖ шакли-
даги ХКнинг таъсис 
шартномаси ва уста-
вига ўзгартириш ки-
ритиш.

6. «ALLES SAG’LIK 
GROUP» МЧЖ шакли-
даги ХКнинг таъсис 
шартномаси ва уста-
вига киритилган ўз-
гартиришларни дав-
лат рўйхатидан ўтка-
зиш. 

МАЪМУРИЯТ

Тошкент шаҳридаги 
«DEROZ» хусусий корхо-
насининг думалоқ муҳри 
йўқолгани сабабли бекор 
қилинади.

* * *
Янгийўл шаҳар Ер 

тузиш ва кўчмас мулк 
кадастри томонидан Ян-
гийўл шаҳар «Рамадон» 
маҳалласи, «Деҳқон» кўча-
сидаги 6-8-уйлар учун Со-
матова Гульнора (марҳума) 
номига берилган уйнинг 
қарори йўқолгани сабабли 
бекор қилинади.

* * *
«BRAVO INVEST

MENT» МЧЖ (СТИР: 302 
693 387) устав жамғар-
маси 94 484 393 сўм 38 
тийиндан 72 484 393 сўм 
38 тийинга камайтирила-
ётганини маълум қилади.

Талаблар, Тошкент 
шаҳар, Яшнобод тумани, 
М.Ашрафий кўчаси, 103 А 
уй манзили бўйича юбори-
лиши мумкин.

«ALLES SAG’LIK
 GROUP» МЧЖ 

шаклидаги 
хорижий корхона

 таъсисчиларининг
 навбатдан 

ташқари умумий 
йиғилиши 

2024 йил 14 октябрь 
куни соат 10:00 да

 жамият маъмурий
биносининг

мажлислар залида
 ўтказилади.

 Мулоҳаза 

ЯПОН БУНДОҚ» ДЕЙМИЗУ...

Реклама

7 145 nusxasi
 «Sharq» nashriyot-matbaa 
aksiyadorlik kompaniyasi 

bosmaxonasi –
Toshkent shahri,

Buyuk Turon ko‘chasi,
 41-uyda;

19 083 nusxasi
 «Erudit» MChJ 
bosmaxonasi – 

Samarqand shahri,
 Spitamen ko‘chasi,

 270-uyda;
8 799 nusxasi 
«Poligraf-Press»

MChJ bosmaxonasi –
Marg‘ilon shahri,

Turkiston ko‘chasi, 
236-«b» uyda
chop etildi. 

ёхуд публицист, шоир, ёзувчи ва драматург 
Фармон Тошевнинг тўрт жилдлик сайланмаси ҳақида

кундузи қуёш, 
тунда ҳилол кўнглига 

ҳабиб инсон

Ақлий меҳнат билан шуғулланувчи зиё аҳлининг жисмоний 
меҳнатга боғлиқ касб эгаларидан фарқли ўлароқ, бир одати бор. Улар-
нинг аксарияти ёши улғайгани сайин тажрибаси янада ортиб, маҳо-
рати сайқаллашиб, ҳар томонлама куч-қувватга тўлиб бораверади. Шу 
боис баъзилари пенсияга чиққанидан, ҳатто етмиш-саксонни қоралаб 
қўйганидан кейин ҳам тиним билишмайди. Билъакс, умр бўйи орт-
тирган билим ва малакаларига таяниб, илмий ёки ижодий фаолият 
билан янада жиддийроқ шуғулланишади ва келгуси авлодларга ўз-
ларидан бебаҳо мерос қолдиришади. Айримлари эса давлат ва жа-
моат ишлари билан банд бўлиб, жамиятга катта фойда келтиришади. 
Ёшларга тўғри йўл-йўриқ кўрсатиб, эл-юрт равнақига баҳоли қудрат 
ҳисса қўшишади. 

Самарқандлик тиниб-тинчимас журналист, шоир, ёзувчи ва дра-
матург Фармон Тошев ҳам ана шундай бахтга муяссар бўлган инсон-
лардан бири. У бундан етмиш йил бурун Пахтачи туманидаги қадимий 
Қарнабота қишлоғида туғилган. Ўрта мактабни битиргач, Самарқанд 
давлат университетининг ўзбек филологияси факультетида таҳсил 
олган. Сўнгра йигирма йил мобайнида туман ва вилоят газеталари 
ҳамда вилоят радиоси таҳририятларида турли лавозимларда ишла-
ган. 1990-96 йилларда республика миқёсида чиқадиган «Ўзбекистон 
овози», 1997 йили «Инсон ва қонун» газетасининг вилоят бўйича мух-
бири вазифаларини бажарган. Шунингдек, «Регистон» ва «Кўксарой» 
номли маҳаллий нашрлар ташкил қилиниши ва нашр этилишига бош-
қош бўлган. Қирқ тўрт ёшида «Зарафшон» газетасига Бош муҳаррир 
этиб тайинланган, айни чоғда, Ўзбекистон Журналистлар уюшмаси-
нинг вилоят бўлимига раислик қила бошлаган. 2012 йилдан буён эса 
«Зарафшон» ва «Самаркандский вестник» газеталари таҳририятини 
бошқариб келмоқда. Айни чоғда, халқ депутатлари вилоят Кенгаши-
нинг депутати, Олий Мажлис Сенати аъзоси сифатида ҳам самарали 
иш юритмоқда. Турли мавзуларга бағишланган тадбирларда, баҳс-му-
нозаралар ва адабий-бадиий учрашувларда қатнашиб, давраларга ўз-
гача файз киритмоқда.

Фармон Тошев эллик йиллик ижодий фаолияти давомида долзарб 
мавзуларда кўплаб таҳлилий ва танқидий-таҳлилий мақолалар ҳам ёзди. 
Натижада айрим ноҳақликлар барҳам топишига, 
аҳолини қийнаётган ва ташвиш-хавотирга со-
лаётган жиддий муаммолар ижобий ҳал этили-
шига хизмати сингди. Бундан ташқари, шу кун-
гача унинг ранг-баранг жанрдаги ўттиздан ор-
тиқ китоби нашр этилди. «Онанг тирик, болам», 
«Мен ёмғирли кунда келаман», «журналистнинг 
нони қаттиқ», «Мен англаган ҳақиқат», «Отам-
нинг сабоқлари», «Умрнинг ўртаси», «Ўзимдек 
яшашни истайман», «Бедаво кўнгил», «Сўз айт-
моқ саодати», «Аёллар нима дейди?», «Адиб ва 
адабиёт», «Тафаккур манзаралари», «Йўл» каби 
тўпламлари, «Санаторий», «Тузоқ», «Қалтис қа-
дам», «Баҳодир Ялангтўш», «Ҳадя» драмалари, 
«Соғинч», «Ғазал – маъни, ғазал – санъат...» де-
вонлари шулар сирасидандир. 

Яна бир гап.  Фармон Тошев нафақат 
серқирра ва сермаҳсул ижодкор, балки удда-
бурон ва ташкилотчи раҳбар, жонкуяр ва фаол 
сенатор сифатида ҳам элга танилди. Ходим-
ларини ҳамиша қадрлаб, ёшларига оталарча 
ғамхўрлик кўрсатиб келди. Ҳатто хато қил-
ганларига, тўғри йўлдан адашганларига ҳам 
ёмонликни раво кўрмади. Муҳими, чорак аср-
лик Бош муҳаррирлиги даврида журналист-
лар сафида эканлигини унутмади, мақолалар 
ёзишни канда қилмади. «Зарафшон» газетаси 
таҳририятини эса том маънода самарқандлик 
қаламкашларнинг ижод ва маҳорат мактабига 
айлантира олди. Шунинг учун ҳам бу нашр ви-
лоят газеталари орасида анчадан бери пешқа-
дамликни қўлдан бермай келаётир. Қолаверса, 
ушбу даргоҳда ишлаганлар орасидан кўплаб 
муҳаррирлар, истеъдодли публицистлар ва 
шоир-ёзувчилар етишиб чиқди. Фармон ака эса 
соҳадаги фидокорона хизматлари, давлат ва 
жамоат ишларидаги жонкуярлиги, ижтимоий 
масалаларни ҳал қилишда фаол иштирок эт-
гани эвазига «Шуҳрат» медали, «Эл-юрт ҳур-
мати» ордени ва «Ўзбекистон Республикасида 
хизмат кўрсатган журналист» фахрий унвони 
билан тақдирланди.

Яқинда устознинг ҳаётида яна бир қувонч
ли воқеа рўй берди – Тошкент шаҳридаги 
«SAHHOF» нашриёти томонидан унинг тўрт 
жилддан иборат сайланмаси чоп этилди. Бу 
авжи кўкламда 70 ёшга тўлган ҳамкасбимиз-
нинг ўз ўқувчиларига бебаҳо совғаси бўлди. 

Сайланманинг биринчи жилдидан муал-
лифнинг «Мезон», «Йўл» номли қиссалари ҳамда 15 та ҳикояси ўрин 
олган. Ушбу асарлар, аввало, содда-лўнда ва самимий тилда, бадиий 
жиҳатдан юқори савияда ёзилгани, тўқималардан холи эканлиги, қи-
зиқарли сюжетларга ва теран фикр-мушоҳадаларга бойлиги билан 
ажралиб туради. Шу боис барчасини катта қизиқиш ила ўқийсиз, 
қаҳрамонлари билан қалбан ошно тутинасиз.

Масалан, тобора шиддат билан ўзгараётган ҳозирги алғов-
далғовли замонда инсонийликни ва боқий қадриятларни асраб қо-
лиш анча мушкуллашгани баён этилган «Мезон»нинг бош қаҳрамони 
Шуҳрат Акрамовични олайлик. У аслида зиёлилар оиласида яхши 
тарбия кўради, мактабда ва олий ўқув юртида пухта билим олади. 
Кейинчалик ҳалол ишлагани сабабли туман ҳокими этиб тайинла-
нади. Зиммасидаги вазифаларни сидқидилдан адо этиб, диққатга мо-
лик хайрли ишларни амалга оширишга етакчилик қилади. Аммо вақт 
ўтгани сайин расмиятчилик ва манманликка берилиб, оёғи ердан узи-
лади. Феъл-атвори ва одамларга муомаласи салбий томонга ўзгаради. 
Алқисса, йиғилишларда ўзгаларнинг фикр-мулоҳазаларини инобатга 
олмасликка, уларни кўпчилик орасида ҳуда-беҳуда камситишга, ёши 
улуғларни ҳам жеркиб ва «сан»лаб гапиришга одатланади. Гоҳ-гоҳида 
нафсига ҳам эрк беради. 

Табиийки, бутун умрини ёшларга билим беришга бағишлаб, юртдош
лари орасида катта обрў-эътибор қозонган Акрам муаллим буни сезади 
ва кўп бор насиҳат қилиб, фарзандини тўғри йўлга солишга уринади. 

Афсуски, ўша кезлар туну кун тинимсиз ишлаб, 
лоақал оила аъзолари ва қариндош-уруғлари би-
лан бафуржа суҳбатлашишга ҳам вақт ажрата ол-
маётган, устига-устак, хизмат бурчи билан боғ-
лиқ зиддиятлар гирдобида яшаётган мансабдор 
ўғил унинг гапларига қулоқ солмайди. Охир-оқи-
бат жиддий хато-камчиликларга йўл қўйгани 
учун лавозимидан бўшатилади. 

Бу унга жуда катта сабоқ бўлади. Раҳбар-
лик пайтлари ҳар бир ишнинг тошу тарозиси 
ва меъёр-мезони борлигини унутганини, дўст 
билан душманнинг фарқига бормаганини, ҳе 
йўқ-бе йўқ, бировларнинг дилини ранжитга-
нини эслаб, қаттиқ афсусланади. Ҳафталаб-ой-
лаб уйда якка-ёлғиз ўтириб, қаттиқ изтироб че-
кади. Ахийри отасининг «Ёмон раҳбар дегани 
ёмон одам дегани эмас» деган гапи замиридаги 
теран маънони уқиб, ўзини ўнглаб олади. Қа-
рабсизки, маълум муддат бошқа соҳада ишла-
гач, яна «катталар» назарига тушиб, қайта-
дан туман ҳокимлигига лойиқ кўрилади. Фақат 
бу сафар аввалгига нисбатан бутунлай бошқа 
одамга, муайян ишга қўл уришдан олдин етти 
ўлчаб, бир кесадиган ҳокимга айланади. Шу му-
носабат билан ота-онаси мангу қўним топган 
масканга бориб, иккисининг қабрини зиёрат 
айлайди. Ўз навбатида, улар ҳаётлигида ўгит-
ларига қулоқ солмагани учун сидқидилдан ке-
чирим сўраб, тавба-тазарру қилади. Бу ҳолатни 
кўз ўнгига келтирган китобхон Шуҳрат Акра-
мовичнинг кўнгил кечинмаларини тушунади, 
ҳар қандай амал ўткинчилигини, ҳаёт омонат-
лигини, яхшидан ёд, ёмондан дод қолишини ўй-
лаб, чуқур ўйга толади. 

Оғир-вазмин ва ғамгин-ҳазин оҳангда ёзил-
ган навбатдаги қиссада муаллиф йўлни тирик 
мавжудотга менгзайди. «Йўлнинг ҳам жони 
бор. У ҳам одам танийди, устидан юриб ўтаёт-
ган йўловчининг кимлигини ва қанақа одам-
лигини билади» деган фикрни илгари суради. 
Моҳиятан ўқувчини ортга ўгирилиб боқиб, ўтган умрини сарҳисоб 
қилишга, чуқур ўй-мушоҳадаларга ботиб, қалбига қулоқ солишга ун-
дайди. Унинг босиб ўтган ҳаёт йўли ҳам асарнинг саксон йилдан буён 
Арнасой этагидаги йўлдан юрадиган бош қаҳрамони Жозил тоғаники 
сингари бирдек текис-равон эмаслигини, кўп яхши-ёмон ва хуш-но-
хуш воқеаларни ёдга соладиган ўнқир-чўнқирлари, эгри-бугри жой-
лари ва чорраҳалари борлигини ҳис этишга чорлайди. Қисса персо-
нажларининг хатти-ҳаракатлари ва диалоглар эса образлар моҳия-
тини янада ойдинлаштиради. 

Шунга ҳамоҳанг фикрларни китобдаги ҳикоя-
лар ҳақида ҳам билдириш мумкин. Чунки уларда 
сиймоси гавдалантирилган мард-танти, ҳалол-пок, 
ҳақгўй кишилар ҳам, бебурд, аблаҳ, нокас ва ёвуз 
кимсалар ҳам бизга бегона эмас. Ҳаммаси  шу за-
минда туғилган, шу юртда улғайган. Биз уларни 
кундалик ҳаётда, турли жойларда бот-бот учра-
тамиз. Бу эса Фармон Тошевнинг асарлари нақа-
дар ҳаётийлигини англатади. Айни чоғда, китоб-
хонни, ижобийми-салбийми, ўша қаҳрамонлар-
нинг маънавий-руҳий аҳволини, ўй-кечинмалари, 
орзу-армонлари, қувончлари ва ғам-ташвишла-
рини тушунишга, одамларга қилган яхшиликла-
ри-ю ёмонликларини холис ва одилона баҳолашга 
даъват этади. 

Маълумки, X-XI асрларда Шарқ адабиётида би-
рор шоирнинг шеърлари қофияси ёки радифларига 
кўра, араб алифбоси тартибида, аниқроғи, қофия-
ланиб келувчи сўзларнинг охирги ҳарфлари асо-
сида жойлаштирилган шеърий тўплам тузиш бош
ланган. У девон деб аталган ва етуклик белгиси са-
налган. Инчунин, ижодкорлар ўз девонлари ҳам 
мазмунан, ҳам шаклан мукаммал бўлишига жиддий 
эътибор қаратишган. Бу борада турли даврнинг сўз 
усталаридан Лутфий, Саккокий, Атоий, Гадоий, На-
воий, Бобур, Нодира, Огаҳий, Аваз Ўтар, Ҳабибий, 
Собир Абдулла, Восит Саъдулла, Эркин Воҳидов 
сарбонлик қилишган. 

Илло, очиғини тан олиш керак, охирги пайт
ларда бизда девон яратишга эътибор анча су-
сайди. Фармон Тошев шуни назарда тутиб, буюк 
шоирларимиз изидан бориш ҳамда вужудга кел-
ган кемтиклик ўрнини озгина бўлса-да, бутлаш 
учун 2009 йили ана ўша ғоят мушкул ва ўта но-
зик ишга қўл урди. Эзгу орзу-ният йўлида уч йил 
тиним билмади. Аввало, Баҳоуддин Нақшбанд, 
Паҳлавон Маҳмуд, Мирзо Улуғбек, Феруз ҳазрат-
ларининг қабрлари олдида бош эгиб, уларнинг 
руҳларидан ихлос билан изн сўради, ҳаёт бўл-
ган таниқли адабиётшунослар ва шоирлар дуола-
рини олди. Кейин буюк сўз усталари тартиб бер-
ган девонларни қайта-қайта ўқиб ўрганди. Зару-
рат туғилганда, Анвар Ҳожиаҳмедовнинг «Мумтоз 
бадиият луғати» китобидан унумли фойдаланди. 

Зеро, девон тузишнинг ўзига хос тартиб-қоида-
лари бўлиб, инсондан катта меҳнат сарфлашни ва 
алоҳида билимга эга бўлишни талаб қилади. Шу 
боис Фармон Тошев ғазалларини деярли барча 
баҳру рукнларда ёзишга интилди, девонга аруз-

нинг йигирмага яқин усулида битилган машқларини саралаб олди.
Ва ниҳоят, 2011 йили шоирнинг «Соғинч» номли биринчи девони 

тайёр бўлди. У Faфур Ғулом номидаги нашриёт-матбаа ижодий уйида 
уч минг нусхада нашрдан чиқарилди. Табиийки, муносабатлар ҳар хил 
бўлди: мақтовлар ҳам, танқидий фикрлар ҳам айтилди. Муаллиф эса 
барчасини тўғри ва самимий қабул қилди. Пировардида олдин битил-
ганларининг баъзиларини қайта ишлаб ва янги ёзилганлари билан 
тўлдириб, «Ғазал – маъни, ғазал – санъат...» деб номланган янги дево-
нини яратди. У 2018 йили, аниқроғи, Фармон Тошев пайғамбар ёшига 
тўлганида Қарнабий тахаллуси билан «Mashhur-Press» нашриётида 
профессор Ҳамидулла Болтабоев муҳаррирлигида чоп этилди. Бу йил 
эса янада мукаммалроқ тартиб берилган ҳамда кейинги вақтларда 
арузда ёзилган баёзларидан танлаб олинган намуналар билан бойи-
тилган ҳолда сайланманинг 3-жилдидан ўрин олди. Бу ғазаллар замо-
навий ўзбек адабиёти анъанасига биноан, кирилл алифбоси бўйича 
жойлаштирилган бўлиб, барча ҳарфга шеър мавжуд. 

Девонда ғазал, маснавий, фард, мусалласот, рубоий, туюқ, чистон, 
мураббаъ, мухаммас, мусаддас, мусаббаъ, мусамман, таркиббанд, тар-
жиъбанд каби 14 та жанрга оид ижод намуналари бор. Жанрлар ва 
вазнларнинг турфа хиллиги эса муаллиф мазкур мужалладни тузиш 
учун узоқ ва астойдил меҳнат қилганидан, янги девон адабиёт ихлос-
мандлари, айниқса, назмга қизиқувчилар учун доимий ҳамроҳ ва бе-
миннат дўст бўлиб қолишидан далолат беради.

Тўпламнинг 3-жилди турли йилларда ва турли 
вазиятларда ёзилган мувашшаҳ, тўртликлар, ол-
тиликлар, ҳажвий шеърлардан иборат. Улар 
шартли равишда бешта фаслга бўлинган. Ора-
сида Аллоҳга муҳаббат, ота-онага, устоз ва шо-
гирдларга, нуронийларга ҳурмат-эътибор бил-
дирилганлари, дўст-биродарларга, неваралар 
ва укаларга, аллома шоирлар ва юртдошларга 
бағишланганлари, вафо-садоқат, кўҳна шаҳар-
қишлоқларимиз, табаррук қадамжоларимиз мадҳ 
этилганлари, панд-насиҳат руҳида ёзилганлари 
ҳам бисёр. Шоир, айниқса, севгининг беғубор 
қалбда жўш урган туйғуларини бетакрор таш-
биҳлар ва чиройли рамзлар орқали моҳирона 
ифодалаган, муҳаббат изтиробларини, дилни ўр-
тагувчи ғам-андуҳларни, чексиз ва тизгинсиз ҳис-
сиётларни эҳтирос-ла қоғозга муҳрлаган. 

 «Қарнабота ҳангомалари» деб аталган 5-фасл-
даги ҳажвий шеърларни ўқисангиз, Фармон ака-
нинг инсонга хос хато-нуқсонларни, ҳаётда рўй 
бериб турадиган салбий воқеа-ҳодисаларни ҳа-
зиломуз ва кулгили ҳолатда тасвирлаб, беғараз 
ҳажв қилишга ҳам уста истеъдод соҳиби эканли-
гига яна бир бор тан берасиз. Чунончи, «Чўпон 
чолнинг ютуғи», «Бўрининг қон босими бор», «Су-
пер» хизмат», «Совун», «Аёллар нима дейди?», 
«Сотилмаган сигир» ҳангомаларини маза қилиб 
ўқийсиз. Уларнинг бош қаҳрамони – кўпинча «қо-
вун тушириб юрадиган» Мамат чўпоннинг ўта 
содда-гўллигидан ажабланиб, унга ачинасиз, 
айни чоғда, ҳалоллигига ва тўғрисўзлигига беш 
кетасиз, юртимизда бундай софдил инсонлар кўп
лигидан қувонасиз. 

«Сайланма»нинг тўртинчи жилдида Фармон 
Тошевнинг асосан сўнгги йилларда турли мав-
зуларда ёзилган публицистик асарлари ҳамда 
бешта драмаси жамланган. Муаллиф хотирала-
рида ўзининг таниқли қаламкаш ва ғамхўр-меҳри-
бон муҳаррир бўлиб етишишида отасидан, битта 
таҳририятда ижод қилган ҳамкасбларидан, Ур-

гутнинг чиноридай боқий Ўзбекистон халқ шоири Барот Бойқобилов, 
олим, шоир ва санъаткор Назиржон Назаров, журналистикани яккаш 
истеъдод эмас, балки илм ва маҳорат деб билган Аҳмаджон Мухто-
ров, интервью жанрининг қироли бўлган Анвар Жўрабоев, самимий 
ҳабиб ва садоқатли йўлдош Сафар Остонов каби марҳум устозлари-
дан кўп нарсаларни ўргангани ҳақида мамнуният билан сўз юритган. 
Мактуб тарзидаги битикларида эса бугунги кунда ҳам матбуот ва ада-
биёт қозонида жўшиб-қайнаб ижод қилаётган қадрдон ҳамкасблари 
Аҳмаджон Мелибоев, Абдусаид Кўчимов, ўқитувчи-шоир Худойберди 
Комиловга доимо ўзи билан ҳамфикр-ҳамкор бўлиб, маънан қўл-
лаб-қувватлаб келишаётгани учун миннатдорчилик изҳор этган. Бу-
гунги кунда мамлакатимизнинг нуфузли оммавий ахборот воситала-
рида ва бошқа ташкилот-идораларда ишлаётган шогирдлари ишонч
ни оқлаётганидан мамнунлигини айтган. 

Жилднинг «Мухбирлик сабоқлари» бобида журналистиканинг ўзига 
хос сир-асрорлари ва машаққатлари, матбуот нашрларининг жамият 
ҳаётида тутган ўрни, соҳа ходимларининг одоб-ахлоқи, бурчи ва масъу-
лияти тўғрисида баҳс-мунозара юритилади. Бир туркум бошқа мақола-
ларда эса ўқитувчиларнинг қадр-қиммати, тўйлардаги ортиқча дабда-
бабозликлар, она тилимизга ҳурматсизлик, худбинлик, текинхўрлик, 
хушомадгўйлик, кўзбўямачилик ва миллий қадриятларимизга, боқий 
урф-одатларимизга путур етказаётган бошқа иллатлар атрофлича таҳ-
лил қилиниб, жўяли таклиф-мулоҳазалар ўртага ташланади. 

Ҳеч кимга сир эмас, спектаклларнинг савияси кўп жиҳатдан улар 
нечоғлик саҳналаштирилишига, роллар актёрлар томонидан қай да-
ражада ижро этилишига ҳам боғлиқ бўлади. Шу боис биз муаллиф-
нинг драмалари ҳақида батафсил тўхталиб ўтирмай, фақат «Баҳодир 
Ялангтўш» хусусида мухтасаргина фикр билдиришни лозим топдик. 

Гап шундаки, аштархонийлар давридаги ҳарбий мулкдор зодагон-
ларнинг йирик вакили, туркий халқларнинг олчин уруғига мансуб бу 
йигит 1576 йили Нурота ҳокими оиласида туғилган. Бухоро хони Абдул-
лахон II назарига тушгани боис унинг ҳомийлигида махсус ҳарбий мак-
табда ва мадрасада ўқиган. Ҳайратланарлиси, ўн етти ёшида Булунғур, 
Лойиш, Каттақўрғонга туманбошилик қилган. 1611 йили Имомқули-
хонни тахтга ўтқазишда жонбозлик кўрсатгач, мавқеи янада юксалган. 

Дарвоқе, у 1626 йилдан эътиборан оталиқ унвони билан Са-
марқандни амалда мустақил бошқаришга киришади. Моҳир саркарда 
сифатида Бухоро хонлигининг барча ҳарбий амалиётларида, мудофаа 
ва чегараларни мустаҳкамлаш ишларида, қўшни давлатлардаги 
юришларда фаол қатнашади. Шунинг баробарида Мирзо Улуғбек анъ-
анасини давом эттириб, воҳада илм-фан ва маданиятни ривожланти-
риш, бунёдкорлик ва ободончилик борасида кенг кўламли чора-тад-
бирларни амалга оширади. Жумладан, Самарқанд шаҳрининг Регис
тон майдонида Шердор ва Тиллакори, Хўжа Аҳрор Валий қабристони 
ёнида Нодир девонбеги мадрасалари, шаҳар яқинида Махдуми Аъзам 
масжиди ва хонақоси, талай кўприклар қурдиради. Сиёб бозорини 
ҳозирги жойга кўчиртириб, ёнида карвонсарой ва савдо расталари 
барпо эттиради. 

Ялангтўш Баҳодир 80 ёшида вафот этади. Унинг ва Иқлимабону, 
Ойбийи исмли қизларининг қабрлари, Абу Тоҳирхожанинг «Самария» 
асарида ёзилишича, Даҳбедда, Маҳдуми Аъзамнинг оёғи остида, супа 
устида, мозор девори ичидадир. 

Албатта, бу янглиғ муҳим маълумотлар тарихий манбаларда кел-
тирилган. Аммо Баҳодир Ялангтўшнинг шахсияти, сиёсий ва жанго-
вар фаолияти, минтақамиз тарихидаги ўрни ҳозирга қадар етарлича 
ўрганилмаган. Бинобарин, ушбу мавзулардаги тадқиқотлар, мақола, 
рисола, монография ва асарлар жуда кам. 

Масалага шу нуқтаи назардан қараганда, Фармон Тошев қаламига 
мансуб драма ҳам Президентимиз ташаббуси билан охирги пайтларда 
тасвирга олинган ва жорий йилнинг май ойида Самарқанд ҳамда 
Тошкент шаҳарларида тақдимоти бўлиб ўтган «Баҳодир Ялангтўш» 
тарихий-бадиий фильми сингари халқимиз учун ажойиб туҳфа ҳи-
собланади. Энг аҳамиятлиси, тарихимизни дунёга янада танитиш, 
халқимизнинг миллий ғурурини кўтаришдек эзгу мақсадларга хиз-
мат қилади. Бундай аждодларимизнинг ҳаёти ва фаолияти, айниқса, 
ёшларимиз учун ҳақиқий ибрат мактаби вазифасини ўтайди. 

Модомики, шундай экан, биз етмиш ёшдан ошганига қарамай, му-
дом эл-юрт ташвиши билан яшаётган, юртдошларимизнинг узоғини 
яқин, оғирини енгил қилиш учун қайғураётган, халққа маърифат ва 
зиё тарқатиш йўлида ҳормай-толмай меҳнат қилаётган ҳамкасбимиз 
Фармон Тошевнинг тўрт жилдлик сайланмаси билан табриклаймиз. 
Ва яна, ўзига мустаҳкам соғлиқ, узоқ умр, ишларига ривож, ижодига 
барака тилаймиз!

Мутолаа

Жилднинг «Мухбирлик 
сабоқлари» бобида жур-

налистиканинг ўзига 
хос сир-асрорлари ва 

машаққатлари, мат-
буот нашрларининг жа-

мият ҳаётида тутган 
ўрни, соҳа ходимлари-

нинг одоб-ахлоқи, бурчи 
ва масъулияти тўғрисида 

баҳс-мунозара юритилади. 
Бир туркум бошқа мақола-
ларда эса ўқитувчиларнинг 

қадр-қиммати, тўйлар-
даги ортиқча дабдабабоз

ликлар, она тилимизга ҳур-
матсизлик, худбинлик, те-
кинхўрлик, хушомадгўйлик, 
кўзбўямачилик ва миллий 
қадриятларимизга, боқий 
урф-одатларимизга путур 

етказаётган бошқа ил-
латлар атрофлича таҳлил 

қилиниб, жўяли 
таклиф-мулоҳазалар 

ўртага ташланади. 

Маълумки, X-XI асрларда 
Шарқ адабиётида би-

рор шоирнинг шеърлари 
қофияси ёки радифларига 
кўра, араб алифбоси тар-

тибида, аниқроғи, қофия-
ланиб келувчи сўзларнинг 

охирги ҳарфлари асосида 
жойлаштирилган шеърий 

тўплам тузиш бошлан-
ган. У девон деб аталган 

ва етуклик белгиси санал-
ган. Инчунин, ижодкорлар 

ўз девонлари ҳам мазму-
нан, ҳам шаклан мукам-

мал бўлишига жиддий 
эътибор қаратишган.

Абдунаби ҲАЙДАРОВ,
Ўзбекистон Республикасида 

хизмат кўрсатган журналист


